
Graté kané luajtur njé rol thelbésor né pérparimin e disiplinave biomjekésore dhe né ushtrimin e
profesioneve té kujdesit shéndetésor klinik, vecanérisht né kirurgji dhe asistencén si mami
(Howard, 2007). Kontributi i tyre éshté i miré-dokumentuar pérgjaté historisé. Antikiteti i Egjiptit
na prezanton me Merit-Ptah, gruan e paré té pérmendur né historiné e shkencés, e pérshkruar né
njé mbishkrim varri né Saqqara si "mjeke kryesore™ e oborrit té Faraonit té Dinastisé sé Dyté té
Egjiptit rreth 2700 B.C (Mark, 2017). Pesehet éshté gjithashtu e njohur si "Zonja Mbikéqgyrése e
Mjekeve" dhe besohet té keté gené né shérbimin personal t& monarkut, si dhe e lidhur me
trajnimin e mamive, e cila pérbén njé nga referencat e pakta té praktikimit té kétij profesioni né
Egjiptin e lashté (Mark, 2017). Agamede (shekulli i 12-té B.C) ishte mjeke, sipas Homerit, e
pajisur me dijen rreth fugive shéruese té té gjitha biméve gé rriten mbi toké (Homer, The lliad,
Scroll 11, Line 668, n.d.). Gregia e shekullit té 1-ré B.C ka patur shumé mjeke dhe mami, ndér té
cilat vlejné té pérmenden Sotira, Salpe, Olympias dhe Metrodora, emra mjaft té mirénjohur
(Howard, 2007). Metrodora, me librin e saj ITepi twv yovaikeiowv talmv e uitpag (Mbi
Sémundjet dhe Kurat e Grave), fitoi prestigj si gruaja e paré shkrimtare né fushat mjekésore dhe
puna e saj u pérdor si referencé nga mjeke té tjera pérgjaté antikitetit greko-romak dhe periudhés

mesjetare europiane (Howard, 2007).

Gjaté mesjetés né Europé, ndértesat me karakter fetar (p.sh manastirét) paragisnin njé nga

mundésité e vetme pér arsimimin e grave (Kersey, 1980). Né pérgjithési, graté dekurajoheshin

nga pérpjekja pér tu shkolluar dhe murgeshat ishin pérjashtimi i vetém i kétij rregulli (Kersey,
1980). Puna e tyré kérkonte té kuptuarin dhe té interpretuarin e teksteve biblike, prandaj ato
shpesh arrinin njé shkallé zotésie mé té madhé se graté e tjera, duke u barazuar me burrat
(Kersey, 1980). Shkrimi dhe leximi né gjuhén latine, gramatika, aritmetika, muzika, retorika,
gjeometria, astronomia dhe puné dore si géndisja ishin pjesé e kurrikulés sé tyre té zakonshme
(Kersey, 1980). Pér kété arsye, nuk éshté cudi gé graté e para intelektualé té ishin murgesha.
Hildegard von Bingen pérveg rolit té murgeshés, gézonte gjithashtu rolin e mjekes sé paré né
Gjermani dhe botoi shkrimé mbi mjekésing, botanikén dhe disiplina té tjera té shkencave té
natyrés (Flanagan, 1995). "Trota" e Salernos ishte njé nga figurat mé té spikatura té mesjetés,
mjeke dhe autore e Trotula-sé, njé "compendium™ i problemeve shéndetésore té grave dhe
késhillave praktike pér trajtimin e tyre me ané té metodave té mjekésisé arabe (Green, 2001).
Graté mesjetare europiane ishin té lira té ushtronin zanate si herbaliste, kirurge, mami,
shkencétare empirike dhe infermiere (Minkowski, 1992). Institucionalizimi i mjekésisé dhe
disiplinave té tjera té shkencave té natyrés né shekullin e 13-té shénoi pérjashtimin e grave nga
arsimi formal né kéto degé (Green, 1989). Shumé aktivitete ishin subjekte té autoriteteve klerike,
midis té cilave dhe licensimi pér ushtrimin e profesionit té mjekut, kushtet e sigurimit té té cilit
graté nuk i pérmbushnin (Minkowski, 1992). Né kéto rrethana, profesioni i shérimit té pacientéve
dhe studimit té disiplinave biomjekésore u kthye né njé fushé té dominuar nga meshkujt
(Minkowski, 1992). Ekskluziviteti pér asistencén si mami u pérkiste vetém grave, sidomos gjaté
periudhés sé gjuetisé sé shtrigave ku statusi social i ulét i njé mamie nuk térhigte vémendje té

padéshiruar nga Kisha dhe autoritetet civile (Jefferson et al., 2015). Kjo ndryshoi kur u bé

pélgyeshme gé pacientet femra té trajtoheshin nga mjeké obstetrist meshkuj, duke e vendosur té

vetmin profesion klinik té pranueshém pér graté, maminé, né plan té dyté (Jefferson et al., 2015).

Do té kalonin gjashté shekuj para se Elizabeth Garrett Anderson dhe Elizabeth Blackwell té
kualifikoheshin si mjeket e para femra me diplomé mjekésore, né Angli dhe né Ameriké,
respektivisht (Cope, 1959). Fatmirésisht, né vitet 1970, me lindjen e valés sé dyté té feminizmit,
mé shumé femra iu bashkuan programeve té fakulteteve mjekésore (Kesselman, 2011). Ideté e
grave pér aftésité e tyre né fushat e kujdesit mjekésor po ndryshonin dhe né pérpjekje pér té
rivendosur autonominé mbi shéndetin e tyre seksual, aktiviste dhe punonjése té shéndetésisé
bashképunuan pér té sjellé reforma né edukimin gjinekologjik (Kesselman, 2011). Wendy Kline,
autore e Bodies of Knowledge: Sexuality, Reproduction, and Women's Health in the Second Wave
pérmend se né vitin 2003, "90% e studentéve té mjekésisé praktikonin ekzaminime té pelvisit né
pacienté té anestezuar, shpesh pa miratimin e tyre." (Kline, as cited in Kesselman, 2011, p. 2). Né
syté e aktivisteve, trajnimi mjekésor né universitete pérmes shfrytézimit té trupit té femrés
pérforconte procedura dhe standarte mizogjene, té cilat nuk pérmbaheshin vetém brenda kufijve
té institucionit arsimor por béheshin shkak pér sikletin gé pérjetonin graté kur ndesheshin me

zyrén e mjekut (Kesselman, 2011).
Zhvillim

Né fillim té shekullit té 21-té dhe né vazhdim graté kané shénuar arritje t& médha né mjediset
profesionale mjekésore. Pavarésisht késaj, ekziston akoma njé pabarazi qé manifestohet né
formén e komenteve pérgcmuese dhe pagave mé té uléta né krahasim me specialisté meshkuj té sé

njéjtés fushé (2019 Survey of Women in Medicine | Merritt Hawkins, 2019). Femrat kané nivele

mé té larta stresi té lidhur me punén sesa meshkujt; 73% thoné sé diskriminimi gjinor ka ndikuar
né kénagésiné qé ndiejné nga karriera, 44% kérkojné njé mjedis tjetér profesional dhe 32% jané
duke konsideruar térhegjen e parakohshme nga marrédhéniet e punés (2019 Survey of Women in
Medicine | Merritt Hawkins, 2019). Njé faktor qé duhet marré né konsideraté jané normat
tradicional@ gjinore; pérgjegjésia mé e madhe pér kujdesin ndaj fémijéve dhe mirémbajtjen e
shtépisé bie mbi graté. Vendosja e ekuilibrit midis jetés personale dhe profesionale éshté e
véshtiré, vecanérisht pér gruan né mjekési, e cila shpesh detyrohet té punoj jashté orarit, té ndjek
trajnime fizikisht té lodhshme dhe té pérditésoj vazhdimisht dijet e saj mbi njé disipliné gé
pérparon me hapa galopant (Calmes, 1980). Studime té béra mbi dinamikén e grupeve déshmojné
preferencén e shogérisé pér stereotipin e femrés migésore, té nénshtruar dhe té gatshme pér té
ndérmarré detyra (pra jo né pozita lidershipi), kritere qé ajo duhet té pérmbush pér tu pranuar si
pjésétare e grupit (Calmes, 1980). Né mungeseé té kétyre tipareve, femra mund té béhet subjekt i
emértimeve gé kané pér géllim té nénvlerésojné feminilitetin, dhe pér pasojé, identitetin e
perceptuar té saj. Koncepti i feminilitetit normativ paraqitet si problematik dhe i vjetruar, pasi
cilésité gé karakterizojné njé femér jané té pambarimta dhe té ndryshueshme (Burns-Ardolino,
2003). Né ményré té pavetédijshme, mjeket femra jané shtyré té mendojné (pér shkak té
profesionit té tyre) se ishin "jo femérore™ dhe kjo, megjithése e pasakté, i ka nxitur ato té
kompensojné pér mungesén e feminilitetit duke u sjell si shembuj bashkéshortesh dhe
bashkéfamiljaresh té pérkryera (Calmes, 1980). Pér pasojé, ato nuk i kané "lejuar” vetes té
kérkojné ndihmé né céshtje shtépiake, duke u ngarkuar maksimalisht me pérgjegjésité e

profesionit dhe jetés personale (Calmes, 1980).



3 WA
Albanian-American
~&.7 Development Foundation ? Cleanscore

[ pl
Z, &
& &

Asrremn®

Rreth 40% e mjekeve femra pranojné se fitojné mé pak se mjekét meshkuj té té njéjtit specializim
(2019 Survey of Women in Medicine | Merritt Hawkins, 2019). Midis tyre, shumica pohuan se kjo
prirje fillon gé me lidhjen e kontratés sé paré té punés; punédhénési mund té diskriminojé (mbase
né ményré té pavetédijshme) kundér punonjéseve femra, duke caktuar mé shumé vleré financiare
tek asetet mashkullore (2019 Survey of Women in Medicine | Merritt Hawkins, 2019). Ndér arsye
té tjera pérmenden kémbéngulja mé e ulét e femrave mbi negocimin e pagés (2019 Survey of
Women in Medicine | Merritt Hawkins, 2019). Duhet vérejtur gqé femrat mund té zgjedhin té
punojné né specializime mé fleksible pér té optimizuar kohén e shpenzuar me familjen (Sasser,
2005). Pavarésisht specializimit, graté me fémijé mund té jené subjekt i njé diskriminimi mé té
madh nga ana e punédhénésit, pér shkak té njé mungese (t& supozuar) pérkushtimi né puné,

krahasuar me graté pa fémijé (Sasser, 2005).

Ngacmimet ose sulmet me natyré seksuale pérbéjné pérséri problem pér graté né mjekeési.
Ményra gé zgjidhin pjesa mé e madhe e viktimave pér té menaxhuar situatén pas
ngacmimit/sulmit éshté injorimi i ngjarjes; shumé pak preferojné té kené pérballje direkte me
abuzuesin (Hinze, 2004). Mungesa e ballafagimit aktiv éshté rezultat i frikés nga komentet fyese,
pérséritja e sjelljes sé papérshtatshme, degradimi né dhuné fiziké dhe humbja e vendit té punés.
Reagimet jané né pérputhje té ploté me prirjen e femrave né mjekési pér té toleruar keqtrajtimin
nga figurat dominuese pér hir té karrierés (Hinze, 2004). Midis viktimave femra, 50% deklaruan
se kéto pérvoja ndikuan negativisht né pérparimin e tyre né karrieré (Tran-Harding, 2018).
Ndikimi mund té shfaget né disa forma: mé pak bashképunim né marrédhénie me kolegét ose
shmangie e ploté e disa prej tyre, mé pak angazhim né shgetésimet e pacientéve, véshtirési né

pérgéndrim dhe pér pasojé mé shumé gabime teknike. Pér shkak se autoritetet pérgjegjése

zakonisht funksionojné sipas interesave té kompanisé dhe jo té viktimés, mjeket femra kané mé
pak gjasa té raportojné pérvojat e tyre, dukuri e cila bén t& mundur vazhdimin e njé cikli vicioz

brenda sistemit mjekésor (Jagsi, 2017).

Megjithése kemi béré hapa pérpara pérsa i pérket integrimit té femrés né té gjitha institucionet ku
mésohet dhe ushtrohet mjekési, nuk pérjashtohet mundésia e rishfagjes sé rasteve té sabotimit si
né shembullin e Tokyo Medical University — TMU (Universiteti Mjekésor i Tokios). Né vitin 2018
me ané té njé hetimi mbi metodat pércaktuese té pranimit té studentéve né TMU, u konstatua se
pér vite me rradhé rezultatet e provimit té aplikanteve femra ishin subjekt i manipulimit me
géllim pakésimin e hyrjes sé tyre né universitet (\Wheeler, 2018). Pavarésisht se aplikantet femra
nuk ishin té vetmet té prekura nga praktikat e padrejta t¢ TMU, diskriminimi me baza gjinore
konsiderohet ende njé problem madhor né shogériné japoneze dhe pér pasojé universiteti éshté
kritikuar ashpér pér kété ngjarje. Q& nga viti 2006, pikét e provimeve té aplikanteve femra jané
ulur géllimisht me rreth 20% (Wheeler, 2018). Kjo u justifikua nga njé mendim se jetégjatésia e
karrierés sé mjekeve femra éshté mjaft e shkurtér pér shkak té martesés dhe lindjes sé fémijéve né
té ardhmen, né té cilat raste ato mund té marrin njé pushim té gjaté ose té largohen pérfundimisht
nga puna (Wheeler, 2018). Kjo do té ¢onte né njé mungesé mjekésh. Déshmi té aplikanteve femra
e tregojné dukshém kété shqetésim té universitetit; shumé prej tyre, né fazén e dyté té aplikimit
(gé pérfshin ese dhe intervisté) u pérballén né pjesén mé té madhe me pyetje mbi planet né jetén e
tyre personale sesa me pyetje té hartuara me géllim vlerésimin e intelektit dhe aftésive té tyre
(Wheeler, 2018). Njé burim i panjohur shpreh argumentin se kjo taktiké ishte "njé e kege e
nevojshme" (Tan, 2018). Gjithsesi, do té spekuloja gé mungesa e vérteté e mjekéve (e cila né

dukje é&shté shgetésimi kryesor i universitetit) ka mé shumé gjasa té ndodh nga mospranimi i

studentéve né ményré joetike dhe aspak meritokratike (pra vetém né bazé té gjinisé dhe jo té
aftésive/intelektit) sesa nga largimi i tyre nga puna né njé kohé kur financat jané gjithashtu
faktoré té réndésishém né vendimmarje (pasja e fémijéve dhe martesa kérkojné shpenzime té

shumta dhe njé puné e sigurt pér té dy partnerét mund té jeté ményra mé e miré pér t'i pérballuar).

Krahas véshtirésive gé hasin femrat né mjediset e edukimit, trajnimit dhe ushtrimit té disiplinave
mjekésore, nénvlerésimi i disa sémundjeve karakteristike cenon mirégenien e tyre si paciente.
Graté marrin mé shumé kujdes shéndetésor se meshkujt, zakonisht né formén e recetave pér
barna dhe kontrolle rutiné (Turshen, 1993). Né ndryshim, ndérhyrjet madhore diagnostikuese dhe
terapeutike performohen mé shpesh mbi meshkujt (Turshen, 1993). Pér pasojé, meshkujt e kané
mé té lehté aksesin né diagnostikimin e kancerit té mushkérive, dializén ose transplantin e
veshkés dhe kateterizimin kardiak (Turshen, 1993). Ndryshimet biologjike mes gjinive kané pak
gjasa té jené arsyeja pér kété mospérputhje né diagnostikim (Turshen, 1993). Shumé mjeké i
shohin sémundjet e grave si ¢rregullime neurotike me natyré emocionale dhe i asistojné kryesisht
mes trajtimit simptomatik dhe barnave psikoaktive, duke anashkaluar problemin e vértet (Halas,
1979). Pacientet nuk jané gjithmoné té mirinformuara; pérdorimi i njé terminologjie té
pakuptueshme dhe mospérfillja ndaj kétij boshlléku né informacion nga ana e mjekut nuk i lejon
ato té konsiderojné té gjitha opsionet e mundshme té trajtimit, duke 1€né vendimin kryesor né
duart e dikujt tjetér (Halas, 1979). Femrat kané nivele mé té larta sémundshmérie se meshkujt
pasi vuajné nga mé shumé patologji kronike dhe jo fatalé (Ruiz & Verbrugge, 1997). Kujdesi mé
i theksuar mbi nevojat e veganta shéndetésore té femrave éshté i réndésishém dhe sidomos né
fusha ku studimet kérkimore jané pérgéndruar mbi meshkuj té moshés sé mesme (Turshen,

1993). Pér shembull, aspirina u lavdérua pér dobité e shumta tek meshkujt por nuk pati shpjegime

té métejshme mbi impaktin e saj te femrat, megjithése sémundjet kardiovaskulare jané shkaku
kryesor i fataliteteve tek té dyja gjinité (Turshen, 1993). Pérfitimi i kujdesit té pérshtatshém
shéndetésor ndikohet edhe nga praktikat dhe sjelljet diskriminuese me bazé moshe (Pedrin &
Brown, 1980). Pak mjeké do té ishin té gatshém té ndihmonin né problemet shéndetésore té
individéve té moshés sé treté; arsyeja kryesore mund té jeté mungesa e trajnimit mjekésor (Pedrin
& Brown, 1980). Gjithashtu, trajtimi i menopauzés mé shumé si sémundje sesa proces fiziologjik
normal nxit pérdorimin e terapisé me estrogjen, né pérpjekje pér t'i mbajtur graté "femérore" pér
njé kohé mé té gjaté (Halas, 1979). Pérdorimi i terapisé me estrogjen pérkon edhe me rritjen e

rasteve té kancerit té mitrés (Halas, 1979).
Pérfundime

Njohja me historiné dhe véshtirésité e grave né mjékési, qofté si mjeke ose si paciente shérben
pér té evidentuar zanafillén seksiste té kétyre problemeve. Normat tradicionale gjinore, hendeku i
pagave, ngacmimet/sulmet me natyré seksuale, sabotimi dhe neglizhenca institucionale
mjekésore dhe kérkimore jané manifestime té sé njéjtés rrymé mendimi; besimi kryesor se femrat
nuk kané vend né mjekési. Pavarésisht késaj, prova té shumta déshmojné se femrat ofrojné kujdes
shéndetésor mé cilésor; pacientét gé trajtohen nga njé mjeke femér kané mé pak mundési té
vdesin ose té rikthehen né spital brenda njé afati 30-ditor sesa pacientét e trajtuar nga njé mjek
mashkull (Myers & Sutcliffe, 2018). Né rastin e njé ataku té papritur né zemér, cilido pacient i
trajtuar nga njé mjeke femér ka mé shumé gjasa té mbijetoj, né krahasim me pacientét e trajtuar
nga njé mjek mashkull (Myers & Sutcliffe, 2018). Mendohet se angazhimi mé i madh né metoda

profilaktike (me synim parandalimin e sémundjeve) dhe komunikimi mé efektiv me pacientét

jané faktorét kyc té suksesit té mjekeve femra (Myers & Sutcliffe, 2018). Fatkegésisht,
pérfagésimi i ulét i tyre ende pérbén problem (Myers & Sutcliffe, 2018). Kjo paraget pengesé jo
vetém né arritjen e barazisé gjinore por edhe né aspektin e progresit né shérbimin mjekésor

(Myers & Sutcliffe, 2018).
Rekomandime

Diskriminimi éshté i gabuar né ¢do fushé; shkenca nuk mund ta pranoj até dhe njékohésisht té
mbetet besnike ndaj vlerave té saj etike dhe morale (Serageldin, 2006). Integrimi i grave né ¢do
disipliné té shkencave éshté thelbésore dhe mjekésia nuk bén pérjashtim. Gjithsesi, problemet gé
duhen kapércyer rrallé pérbéjné kufij ligjoré; ato jané mé sé shumti ¢éshtje té sjelljes dhe
mendimit té rrénjosur thellé gjaté viteve dhe pér pasojé jané mé té véshtira pér tu menaxhuar
(Serageldin, 2006). Ne duhet té krijojmé mjedise puné ku graté té ndihen té fugizuara pérmés
politikave institucionale qé mbrojné interesat e tyre: mundésia e punésimit me kohé té pjesshme,
oraret fleksible dhe akomodimi i nevojave gjaté kohéve kritike té rritjes sé fémijéve (Serageldin,
2006). Duhet té sigurohemi gé té pérfshijmé graté né puné kérkimore gé lidhen drejtpérdrejt me
shqetésime té tyre, né pérpjekje pér t'i kuptuar dhe trajtuar mé miré (Turshen, 1993). Duhet té
pérforcojmé rrjetin népérmjét té cilit femrat dhe meshkujt bashképunojné, duke i edukuar té dyja
palét mbi problemet gé mund té lindin nga njé mendési e shémtuar dhe e vjetruar (Serageldin,
2006). Pengesat jané té médha por jo té pakapércyeshme; sidomos kur nuk mungon déshira dhe
pérgjegjshméria pér tu pérballur me to (Serageldin, 2006). Ky nuk éshté njé nder qé po u béjmé
grave; éshté mé shumé njé riafirmim i té drejtave té tyre dhe respektim i objektivave autentike té

shkencés, né té miré té njerézimit (Serageldin, 2006).

